
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 1761 26-10-2026-ല്‍ മറുപടിയ്ക്ക്

ആശ്രിതനിയമന പദ്ധതി പ്രകാരം ജോലി നൽകുന്നതിനുള്ള വരുമാന പരിധി

ചോദ്യം ഉന്നയിച്ച അംഗങ്ങൾ

ശ്രീ. ജി. സ്റ്റീഫന്‍

മറുപടി നൽകിയ മന്ത്രി

ശ്രീ. വി. ഡി. സതീശന്‍

(മുഖ്യമന്ത്രി)

(എ)  സർവീസിലിരിക്കെ മരണപ്പെടുന്ന സർക്കാർ ജീവനക്കാരുടെ ആശ്രിതർക്ക് ആശ്രിതനിയമന

പദ്ധതി പ്രകാരം ജോലി ലഭിക്കുന്നതിന് കുടുംബത്തിന്റെ വാർഷിക വരുമാനപരിധി എട്ട് ലക്ഷമായി

നിജപ്പെടുത്തിയത് അർഹരായ നിരവധി പേർക്ക് ജോലി നിഷേധിക്കപ്പെടുന്ന സാഹചര്യം

സൃഷ്ടിച്ചിട്ടുള്ളത് സർക്കാരിന്റെ ശ്രദ്ധയിൽപ്പെട്ടിട്ടുണ്ടോ;വ്യക്തമാക്കുമോ;

മറുപടി: 29.03.2025-ലെ സ.ഉ.(പി) നം. 4/2025/ഉഭപവ പ്രകാരം സമാശ്വാസ തൊഴിൽദാന

പദ്ധതി പ്രകാരമുള്ള ആശ്രിതനിയമനത്തിന് കുടുംബത്തിന്റെ വാർഷിക വരുമാനപരിധി ₹8

ലക്ഷമായി നിശ്ചയിച്ചിട്ടുണ്ട്. പ്രസ്തുത വരുമാനപരിധിക്കുള്ളിൽ വരുന്ന കുടുംബങ്ങളിലെ

ആശ്രിതർക്കാണ് പദ്ധതിയിലെ മറ്റു യോഗ്യതാവ്യവസ്ഥകൾക്കു വിധേയമായി നിയമനത്തിന്

അർഹതയുള്ളത്. ₹8 ലക്ഷത്തിൽ കൂടുതലായി വാർഷിക കുടുംബവരുമാനമുള്ളവരുടെ

ആശ്രിതർക്ക് പദ്ധതി പ്രകാരം നിയമനത്തിന് അർഹതയില്ല. അതിനാൽ, നിശ്ചിത

വരുമാനപരിധിക്കുള്ളിൽ വരുന്ന അർഹരായ അപേക്ഷകർക്ക് വരുമാനപരിധി സംബന്ധിച്ച

വ്യവസ്ഥ മൂലം ജോലി നിഷേധിക്കപ്പെടുന്ന സാഹചര്യം സർക്കാരിന്റെ ശ്രദ്ധയിൽപ്പെട്ടിട്ടില്ല.

        സർവീസിലിരിക്കെ മരണപ്പെടുന്ന സർക്കാർ ജീവനക്കാരുടെ കുടുംബത്തിന് അടിയന്തര

സാമ്പത്തിക സഹായം ലഭ്യമാക്കുകയെന്നതാണ് പദ്ധതിയുടെ ലക്ഷ്യം. കുടുംബത്തിന്റെ

സാമ്പത്തിക സ്ഥിതി പ്രധാന യോഗ്യതാമാനദണ്ഡങ്ങളിലൊന്നാണ്. സംസ്ഥാന സർക്കാർ

കാലാകാലങ്ങളിൽ പരിഷ്കരിച്ച ശമ്പളനിലവാരവും മറ്റു പിന്നാക്ക വിഭാഗങ്ങളുടെ ക്രീമിലെയർ

നിർണയത്തിനുള്ള വരുമാനപരിധിയും പരിഗണിച്ചാണ് നിലവിലെ ₹8 ലക്ഷം പരിധി

നിശ്ചയിച്ചിട്ടുള്ളത്.

(ബി)  ഉണ്ടെങ്കിൽ, സർവ്വീസിലിരിക്കെ അപ്രതീക്ഷിതമായി മരണപ്പെടുന്ന, അപൂര്‍വ്വമായി മാത്രമുള്ള

ഇത്തരം സാഹചര്യങ്ങളില്‍ മാനുഷിക പരിഗണന നൽകി കുടുംബത്തിന്റെ വാർഷിക വരുമാനപരിധി

പൂർണമായി ഒഴിവാക്കുന്നതിനോ കാലാനുസൃതമായി വർധിപ്പിക്കുന്നതിനോ നടപടി സ്വീകരിക്കുമോ;

വ്യക്തമാക്കുമോ?

മറുപടി: ബാധകമല്ല

